
rrepete
MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tas-16 ta' Jannar, 2003

Citazzjoni Numru. 1129/2001/1

Dennis BURKE, Pierre Mattocks, u Noel Debattista,
rispettivament bhala President, Segretarju, u Tezorier
ta’ Floriana Football Club u in rapprezentanza tal-
istess

VS

Anthony GRECH SANT, u martu Mary sive Moira
Grech Sant

[I-Qorti:

Rat I-Att ta¢-Citazzjoni mressaq fil-21 ta’ Gunju, 2001, li
bih l-atturi nomine ippremettew:

llli b’Citazzjoni Numru 2237/00/JRM prezentata quddiem
din il-Qorti fid-29 ta’ Settembru 2000 fil-kawza fl-ismijiet
inversi, |-konvenuti wara |i ppremettew illi fmedda ta’
diversi snin, l-atturi silfu u/jew avvanzaw lill-club
direttament jew ghall-benefi¢¢ju tal-club konvenut diversi

ammont ta’ flus li komplessivament jammontaw ghal
wiehed u disghin elf mija u sitta u disghin lira maltin
(Lm91,196) liema flus ghadhom ma gewx imhallsin lura,
allavolja kien miftiehem li dawn il-flus ma nghatawx b’titolu
gratuwitu, illi dan I-ammont huwa ¢ert, likwidu u dovut u I-
konvenuti nterpellati permezz ta’ ittra ufficéjali ta’ Gunju
2000 sabiex iroddu lura dawn il-flus baqghu inadempjenti;
talbu il din il-Qorti biex:

1. Tikkundanna lill-club konvenut sabiex ihallsu lill-
atturi s-somma ta’ wiehed u disghin elf mija u sitta u
disghin lira maltin (Lm91,196) flimkien mal-imghaxijiet
relattivi mill-1 ta’ Lulju, 2000;

Bl-ispejjez kontra I-club konvenut li minn issa huwa ngunt
in subizzjoni,

llli din il-kawza giet deciza fid-29 ta’ Marzu 2001 bl-
akkoljiment tat-talba attrici fil-kontumacja tal-istanti u
kkundannathom ihallsu lill-atturi f'dik il-kawza s-somma ta’
wiehed u disghin elf mija u sitta u disghin lira maltin
flimkien mal-imghaxijiet relattivi mill-1 ta’ Lulju 2001, bl-
ispejjez kontra I-club konvenut;

llli l-att tac-citazzjoni fuq imsemmi ma giex regolarment
notifikat lill-istanti billi din ma gietx notifikata lill-club
konvenut kif messha giet notifikata ai termini tal-Artikolu
187 tal-Kodici ta’ Organizzazzjoni u Procedura Civili;

i I-persuna msemmija fir-riferta tal-Purtier bhala I-
persuna li fidejha thalliet il-kopja tac-citazzjoni u tal-avviz
tal-appuntament tal-kawza la gatt kienet fil-club konvenut
fil-Floriana u langas gatt kienet fis-servizz tal-club jew
prokuratri¢i tal-club. Inoltre langas kienet persuna
awtorizzata mill-club biex taccetta jew tircievi atti fisem il-
club;

llli ghaldagstant in-notifika ma kienetx wahda regolari
ghar-raguni li ma gewx soddisfatti r-rekwiziti tal-Artikoli
187 u 188 tal-Kodic¢i ta’ Organizzazzjoni u Procedura
Civili;

[lli I-istanti saru jafu bid-decizjoni profferita fil-konfront tal-
club wara I|-hrug ta’ Mandat ta’ Sekwestru Ezekuttiv
Numru 1292/01 intavolat fit-3 ta’ Mejju 2001;

llli in bazi ghal dawn il-fatti s-sentenza hawn impunjata hi
soggetta ghar-ritrattazzjoni ai termini tal-Artikolu 811(b)
tal-Kapitolu 12 billi  ¢-Citazzjoni ma gietx validament
notifikata lil parti sokkombenti, u dan kif fuq espress;

Ghalhekk [-atturi talbu il din I-Onorabbli Qorti ghaliex
m’ghandhiex ghar-ragunijiet premessi:

1. Prevja r-revoka u thassir tas-sentenza moghtija
fid-29 ta’ Marzu 2001 fil-kawza fl-ismijiet “Anthony Grech
Sant u martu Mary sive Moira Grech Sant vs Dennis
Burke, Pierre Mattocks u Noel Debattista rispettivament
bhala President, Segretarju u Tezorier ta’ Floriana
Football Club u in rapprezentanza tal-istess” (Citazzjoni
Numru 2237/00/JRM) a tenur tal-Artikolu 811(b) tal-
Kapitolu 12;

2. Tordna r-ritrattazzjoni tal-kawza u taghti dawk il-
provvedimenti |-ohra necessarji sabiex din il-kawza tigi
mismugha u deciza, u fil-meritu tichad it-talbiet kontenuti
fl-att tac-Citazzjoni surreferit di fronte ghall-istanti, bl-
ispejjez kontra taghhom, biex b’hekk tigi amministrata |-
gustizzja skond il-ligi;

Bl-ispejjez komprizi dawk tal-protest gudizzjarju tal-11 ta’
Mejju 2001 kontra I-konvenuti ngunti minn issa ghas-
subizzjoni;

Rat id-Dikjarazzjoni mahlufa u n-Nota tax-Xiehda tal-atturi
nomine flimkien mal-affidavit u mad-dokument mehmuzin
maghha;

Rat in-Nota mressqa fis-27 ta’ Settembru, 2001, li biha I-
imharrkin ritrattati mizzewgin Grech Sant e¢cepew:

Preliminarjament [-atturi Burke, Mattocks u Debattista
ghandhom igibu prova li huma President, Segretarju
Tezorier tal-Floriana Football Club u li kienu jokkupaw tali

karigi fil-mument i ¢-Citazzjoni giet prezentata u fin-
nuqgas, l-ec¢¢ipjenti ghandhom jigu liberati  mill-
osservanza bl-ispejjez kontra |-atturi;

Fit-tieni lok u minghajr pregudizzju ghall-premess u in
linea sussidjarja, t-talbiet huma nfondati fil-fatt u fid-dritt u
dan stante illi n-notifika tal-att tac-Citazzjoni in kwistjoni
kienet wahda valida ghall-finijiet u effetti kollha tal-ligi;

Salvi ec¢¢ezzjonijiet ulterjuri;

Rat id-Dikjarazzjoni mahlufa u n-Nota tax-Xiehda tal-
imharrkin ritrattati;

Rat il-verbal tas-smigh tal-15 ta’ Frar, 2002, li fih l-avukat
tal-atturi nomine iddikjara li, ghal dak li jirrigwarda |-provi,
l-assocjazzjoni sportiva attri¢i toqghod fuq id-dikjarazzjoni
mahlufa tal-attur Burke u d-dokument mehmuz mal-att
tac-Citazzjoni;

Rat id-Degriet taghha tal-15 ta’ Frar, 2002, li bih hatret
bhala Assistent Gudizzjarju taghha, biex tigbor il-provi tal-
imharrkin ritrattati, lill-Avukat Dottor Maria Dolores Gauci;
Rat ix-xhieda mressga mill-partijiet quddiem I-imsemmija
Assistent Gudizzjarju, u kif ukoll id-dokumenti mressqin
minnhom wagqt is-seduti mizmuma;

Rat I-atti kollha tal-kawza;

Semghet it-trattazzjoni tal-avukati tal-partijiet;

Rat id-Degrieti taghha tat-23 ta’ Mejju, 2002, u tas-27 ta’

Settembru, 2002, li bihom halliet il-kawza ghas-sentenza;

Ikkunsidrat:

! Pag. 26 tal-process

lIli din hija azzjoni ta’ ritrattazzjoni ta’ kawza maqtugha. L-
atturi nomine geghdin jitolbu t-thassir ta’ sentenza u s-
smigh mill-gdid ta’ kawza maghmula mill-imharrkin
ritrattati matul 1-2000, u li nqatghet fid-29 ta’ Marzu, 2001.
F'dik il-kawza?, l-atturi nomine gew kundannati jhallsu lill-
mizzewdin Grech Sant is-somma ta’ wiehed u disghin elf
mija u sitta u disghin lira Maltin (Lm 91,196) mislufa mill-
istess Grech Sant. Ir-raguni li ghaliha |-atturi nomine
geghdin jitlobu s-smigh mill-gdid hija li n-notifika li jidher li
kienet saret lill-assocjazzjoni sportiva mharrka fdik il-
kawza ma tiswiex®;

lIli ghal din l-azzjoni, |-imharrkin ritrattati laqghu billi talbu
lill-atturi nomine biex juru li, fiz-zmien |i nfethet din il-
kawza, kellhom tassew il-karigi msemmijin minnhom fi
hdan l-assocjazzjoni sportiva msemmija. Fil-mertu, galu li
n-notifika kienet tiswa, u li t-talba ghas-smigh mill-gdid tal-
kawza mhix misthoqqga;

llli I-azzjoni attri¢i hija msejsa fuq dak li jipprovdi I-artikolu
812 tal-Kapitolu 12 tal-Ligijiet ta’ Malta, li jitkellem dwar
kawza magtugha b’sentenza minn Qorti tal-ewwel grad li
tkun saret gudikat u ma tkunx appellata. F’kaz bhal dan,
il-ligi trid Ii jintwera li min jitlob is-smigh mill-gdid ma jkunx
jaf bil-kawza maqtugha qabel ma jkun ghalaq iz-zmien
biex jitressaq appell mis-sentenza moghtija;

lIli gabel ma wiehed jghaddi ghall-konsiderazzjoni tal-
aspetti legali tat-talba u ta’ din l-azzjoni, jidher xieraq li
jissemmew xi fatti ewlenin |i jirrizultaw mill-process. |I-
mizzewgin Grech Sant fethu kawza* kontra l-atturi tal-lum,
fil-kwalita’ taghhom premessa, fid-29 ta’ Settembru, 2000,
biex jitolou I-hlas Ilura lilhom tas-somma hemm
imsemmija. Mill-atti ta’ dik il-kawza kien jidher® li I-
imharrkin kienu notifikati b’kopja tal-Att tac-Citazzjoni u bl-
Awviz tas-Smigh fit-3 ta’ Jannar, 2001. Ma tressqet I-ebda
Nota tal-Eccezzjonijiet fdik il-kawza. Inghatat sentenza
fid-29 ta’ Marzu, 2001, li lagghet it-talba tal-mizzewgin

2 Citazz. Nru. 2237/00JRM, b’kopja tas-sentenza f’pagg. 5 sa 7 tal-process

3 Art. 811(b) tal-Kap 12 tal-Ligijiet ta’ Malta

* Citazz. Nru. 2237/00JRM

® Pag. 10 tergo tal-process tal-atti tal-kawza numru 2237/00JRM; u Dok “VA”, f’pag. 35 ta’ dan il-
process

Grech Sant. Fit-3 ta’ Mejju, 2001, inhareg Mandat ta’
Sekwestru Ezekuttiv fug talba tal-mizzewgin Grech Sant
kontra I-imharrkin (l-atturi tal-lum). Fil-21 ta’ Gunju, 2001,
infethet il-kawza prezenti;

Wi jirrizulta® i filwaqt li l-indirizz registrat tal-Floriana
Football Club huwa I-post numru tmienja u ghoxrin (28)
Trig Sant’Anna, Floriana, l-indirizz postali matul 1-2000
kien muri bhala fil-post numru sebgha u tmenin (87) Triq
il-Kbira, Mosta. Minhabba I-bidliet i saru fil-kumitat tal-
club kien hemm arrangamenti partikolari wkoll dwar fejn
kellha  tintbaghat il-posta  indirizzata  lill-istess
assocjazzjoni. Johrog minn xhieda wkoll” |i gieli saru
lagghat tal-Kumitat tal-Floriana Football Club kemm fil-
lukanda ta’ Aal Balzan u wkoll f'post iehor fBugibba u dan
sewwasew minhabba l-esigenzi ta’ whud mill-uffi¢jali tal-
istess club;

[lli I-atturi nomine jghidu li kien biss meta réevew il-Mandat
ta’ Sekwestru Ezekuttiv li saru jafu li kien hemm il-kawza u
li din kienet ingatghet kontra taghhom. Minbarra dan,
huma jghidu li I-persuna li fidejha thallew I-atti tal-kawza
la gatt kienet fil-post fejn suppost saret in-notifika u langas
kellha s-setgha jew l-awtorita’ li tilga’ atti gudizzjarji fisem
il-club. Min-naha taghha, Vivienne Xuereb, li skond ir-
riferta thallew |-atti tal-kawza f'idejha fl-indirizz moghti fil-
Floriana, tinsisti® li hija ma kellha xtagsam xejn mal-
Floriana Football Club, fl-ebda hin ma kienet fil-bini tal-
imsemmi club fil-jum li fih suppost li saritilha n-notifika tal-
atti, u li hija kienet tahdem flukanda gewwa Hal Balzan,
fejn kien jahdem ukoll I-attur Dennis Burke, li tieghu I-
imsemmija Xuereb kienet segretarja. Cahdet ukoll li gatt
lagghet ghandha xi atti udizzjariji li jirreferu ghall-Floriana
Football Club®;

IIli I-Marixxal Victor Agius, min-naha tieghu, xehed™ li hu
halla l|-atti tal-kawza fidejn Vivienne Xuereb fil-lukanda
f'Hal Balzan u mhux fl-indirizz moghti tal-Floriana. Qal i lil

® Dok “JG”, fpag. 37 tal-process

7 Xhieda ta’ Noel Debattista 15.3.2002, fpag. 58 tal-process; ta’ David Rizzo 25.3.2002,
f’pagg. 91-2 tal-process; u ta’ John Buttigieg 5.4.2002, f’pagg.95-6 tal-process

8 Affidavit taghha 12.6.2001, Dok “B”, f’pag. 8 tal-process

® Xhieda ta’ Vivienne Xuereb 8.3.2002 fpag. 30A u 15.3.2002 f'pagg. 52-3 tal-process
1015.3.2002, f'pagg. 49-51 tal-process

Burke kien innotifikah b’xi atti gudizzjarji ohrajn fdik il-
lukanda ta’ Hal Balzan, bi gbil mal-istess Burke. Dan gie
konfermat ukoll mill-Marixxall Andrew Grixti*!, li kien
originarjament'> mar biex jinnotifika l-atti tal-kawza fl-
indirizz moghti fil-Floriana, imma fejn l-atti gew rifjutati
minhabba li I-post inghad li kien sedi ta’ kazin tal-banda u
mhux tal-assocjazzjoni sportiva. I[lI-Marixxall Adius ftakar
ukoll li, fit-3 ta’ Jannar, 2001, kien halla ma’ Vivienne
Xuereb kopja tal-Att ta¢-Citazzjoni u Avviz tas-Smigh:

llli irrizulta li I-attur Burke, wara mizuri dixxiplinari mehudin
fil-konfront tieghu mill-Malta Football Association, kien
irtira mill-kariga ta’ President tal-Floriana Football Club
ghall-habta ta’ April tal-2001%°. Sakemm damet is-
sospensjoni tieghu, ma kienx jista’ jzomm il-kariga ta’
President, u dan skond ma jipprovdi I-Istatut tal-Malta
Football Association, li maghha |-Floriana Football Club
huwa affiljat u li I-istatuti u r-regolamenti taghha huwa jrid
ihares. Kemm hu hekk, ghat-tul taz-zmien I-attur Burke
kien gie sospiz, George Carbone nghata I-hatra ta’ Agent
President tal-Floriana Football Club, liema hatra baga’
jzomm sakemm intemm iz-Zmien tas-sospensjoni ta’
Burke'*. Is-sospensjoni ta’ Burke intemmet fl-4 t Ottubru,
2001, wara Ili |-Bord tal-Appelli tal-Malta Football
Association'® kien naqgas iz-zmien tas-sospensjoni
originali moghtija mill-Kummissarju Dixxiplinari fApril tal-
2001"°;

lli jirrizulta wkoll li l-istatut tal-Floriana Football Club'’
jipprovdi, fost l|-ohrajn, li l-amministrazzjoni u |-poteri
rapprezentattivi tal-club huma fdati fil-Kumitat Ezekuttiv'®,
i huwa r-rapprezentant legali tal-club®™. Huma s-
Segretarju u I-President li jhaddnu r-rapprezentanza tal-
ghaqda fil-Qorti®® jew quddiem korpi ohrajn. Fkaz li I-
President ma jkunx jista’ jaghmel id-dmirijiet tieghu ghal xi

1 Xhieda tieghu 25.3.2002, f'pagg. 88-90 tal-process
12 Fit-2.11.2000, ara pag. 7 tal-atti tal-kawza 2237/00JRM
%2 Xhieda ta’ Joseph Gauci 15.3.2002, f'pag. 47-8 tal-process
 Xhieda ta’ George Carbone 10.4.2002, f’pagg. 112-3 tal-process
¥ Dok “JG4”, f'pag. 83 tal-process
% Dok “JG2”, f'pag. 78 tal-process
¥ Dokument f'pagg. 121 sa 134 tal-process
'8 Tagsima 2(a)
® Taqgsima 2(f)
2 Tagsima 3(d)(viii)

raguni, dawn jitwettqu mill-Vi¢i President, li ghandu
jassumi l-istess responsabbiltajiet u setghat tal-
President™;

lIli ghal dak li jirrigwarda I-aspetti legali marbutin mal-kaz
prezenti, il-Qorti hija tal-fehma li hemm zewgq (2) ogsma li
ghandhom jigu mistharrga. Fl-ewwel lok, (@) trid titgies |-
ewwel eccezzjoni tal-imharrkin ritrattati; imbaghad (b)
ghandu jitgies jekk tezistix ir-raguni mahsuba mil-ligi u
specifikata mill-atturi nomine biex il-Qorti tista’ tordna s-
smigh mill-gdid tal-kawza u t-thassir tas-sentenza
maqgtugha fdik I-istanza. Dawn iz-zewg ogsma jridu
jitgiesu f'dik I-ordni, billi I-ewwel e¢¢ezzjoni tammonta ghal
kwestjoni ta’ legittimita’ tal-parti fil-kawza, li hija wahda ta’
natura perentorja tal-gudizzju u jehtieg, fil-kliem espress
tal-ligi, li tigi deciza, b’kap ghaliha, qabel jew flimkien mas-
sentenza fil-mertu® ;

[l ghal dak li jirrigwarda l-ewwel ec¢¢ezzjoni tal-imharrkin
ritrattati, irid jinghad li bhalma fil-kawza originali |-
kontradittur legittimu tal-pretensjonijiet tal-mizzewgin
Grech Sant kien il-Floriana Football Club (u mhux xi
ufficjali individwali fil-kwalita’ personali taghhom), hekk
ukoll hija I-istess assocjazzjoni sportiva li geghda tressaq
din l-istanza ta’ ritrattazzjoni. Dan igib mieghu I-htiega Ii I-
istess assocjazzjoni tkun debitament rapprezentata fil-
procedimenti gudizzjarji rilevanti, maghduda dawk tal-
kawza prezenti. Il-ligi tipprovdi®® li l-ec¢ezzjoni tal-
illegittimita’ tal-persuna li tressaq kawza jew li tkun
imharrka fisem jew fl-interess ta’ haddiehor ma tistax
tinghata kontra xi wahda mill-persuni li jirrapprezentaw
persuna msemmija fl-artikolu 180(1)(a)**. Fost I-ghadd ta’
persuni jew enti li jissemmew fdak I|-artikolu, wiehed isib
“agent jew rapprezentant ta’ socjeta’ ohra kostitwita skond
il-ligi” li tinkludi kull so¢jeta’ li biex titwaqgaf ma tehtieg |-
ebda permess specjali®®>. Minn tifsira bhal din johrog li
jaqghu taht din il-kategorija dawk I-assocjazzjonijiet

2 Tagsima 3(e)

22 Art. 730 tal-Kap 12

2 Art. 786(1) tal-Kap 12

% Ara App. Civ 30.1.1989 fil-kawza fl-ismijiet Borg Grech pro et noe vs Cachia
(Kollez. Vol: LXXIII. ii.281)

% Ara App. Kumm. 24.6.1960 fil-kawza fl-ismijiet Farrugia pro et vs Grech et noe
(Kollez. Vol: XLIV.i.402) u I-ghadd ta’ riferenzi hemm maghmula

imwettqa bi statut bhalma sewwasew huwa I-kaz ta’
Floriana Football Club;

[lli, min-naha l-ohra, il-ligi tipprovdi li ma jiswiex dak [-att
gudizzjarju li jsir minn persuna inkapaci li toqghod fkawza
u li ma tkunx awtorizzata regolarment ghaldagshekk®.
Minbarra I-fatt li din id-dispozizzjoni tal-ligi tolqot fis-shinh I-
ewwel eccezzjoni tal-imharrkin ritrattati, cirkostanza bhal
din taghti setgha lill-Qorti li tgangal il-kwestjoni wkoll ex
ufficio;

llli ghalhekk, sabiex jista’ jinghad li I-artikolu 786(1) tal-
Kodiéi tal-Organizzazzjoni u Pro¢edura Civili jkun
applikabbli, irid tabilfors jintwera li I-persuna li ressqet |-att
gudizzjarju (fisem il-korp legali) tkun wahda li tkun tista’
toqghod fkawza u li kienet debitament awtorizzata ghal
dak il-ghan. 1l-Qorti hija tal-fehma li, minn dak li ntwera
mill-atti tal-kawza, Dennis Burke ma jissoddisfax dawn iz-
zew( kwalitajiet kumulativi, u dan princ¢ipalment minhabba
li, fiz-zmien li tressqget i¢-¢itazzjoni, huwa mhux biss ma
kienx debitament awtorizzat biex iressaq I-att u jahlef id-
Dikjarazzjoni mehmuza maghha, imma lanqas kien
statutorjament jista’ jidher fuq tali atti bhala I-President tal-
club attur. Dan jinghad minhabba |-ezistenza tas-
sanzjoni li I-Assocjazzjoni lokali imponiet fuqu f'dak iz-
zmien. Din i¢-cahda tolqot iz-zmien li fih tressqet i¢-
Citazzjoni prezenti: ma kinitx tapplika fiz-zmien Ii fih
inghatat is-sentenza li taghha intalab is-smigh mill-gdid;

llli |-konsegwenza ta’ dan is-sejbien hi li, allura, id-
Dikjarazzjoni mahlufa mressqa mal-Att ta¢-Citazzjoni ma
tiswiex langas, bill, safejn tirrigwardaha, I-ewwel

eccezzjoni tal-imharrkin ritrattati hija misthoqga. Peress i
ghas-siwi ta’ Citazzjoni hija essenzjali, fost l-ohrajn,
Dikjarazzjoni mahlufa li tiswa wkoll®’, I-effett logiku
dagskemm drastiku ta’ din i¢-Cirkostanza jkun li ¢-
Citazzjoni ma tiswiex®®. In-nuqqas ta’ dan il-kalibru huwa

% Art. 787(1) tal-Kap 12

77 Art 156(3) tal-Kap 12

% Ara Kumm. C.S. 4.11.1988 fil-kawza fl-ismijiet Carmelo Galea vs Paolo Cuschieri
(mhix pubblikata) u App.Kumm. 9.1.1989 fil-kawza fl-ismijiet Kissaun noe vs Fenech
noe (Kollez. Vol: LXXI11.ii.413)

wiehed i jgib nullita’ testwali kif mahsub fl-artikolu
789(1)(a) tal-Kap 12, u mhux sempli¢i wahda virtwali*’;

[lli I-Qorti trid tistqarr li hija thaddan il-fehma li, kemm jista’
jkun, att gudizzjarju ghandu jigi salvat. Hija wkoll il-fehma
shiha taghha li jekk kawza tista’ tigi sanata, dan taghmlu
fil-limiti i I-ligi taghtiha s-setgha li taghmel dan. lzda, fi¢-
cirkostanzi prezenti, n-nuggas radikali fl-atti kostitutivi tal-
kawza ma jaghtux is-setgha lill-Qorti li tinjora dak li huwa
minimament mehtieg taht il-pretest tal-pratticita’. Li kieku
kellu jsir hekk, jigi ma jiswa xejn li |-legislatur irid li d-
Dikjarazzjoni mahlufa tkun element essenzjali ta’ kull
Citazzjoni valida. Meta I-legislatur juri fehma bhal din, din
iI-Qorti tkun l-ewwel wahda li thaddan zvilupp bhal dan.
Sadattant, il-Qorti hija marbuta bil-harsien tal-ligi;

lIli ghalhekk, m’huwiex il-kaz i issa wiehed jghaddi biex
jistharreg I-ilment tal-atturi nomine dwar is-smigh mill-gdid
tal-kawza li s-sentenza taghha huma geghdin jitolbu t-
thassir taghha, u dan peress li I-ewwel e¢¢ezzjoni,li jitgies
li hija misthoqqa, “gatlet” il-gudizzju;

Ghal dawn ir-ragunijiet, il-Qorti geghda tiddeciedi billi:

Tilga’ l-ewwel eccezzjoni tal-imharrkin ritrattati
mizzewgin Grech Sant, u tiddikjara li |-attur Dennis Burke
ma kienx persuna li tista’ titgies bhala kapaci li jidher
f'gudizzju fisem |-assocjazzjoni attrici, u ghalhekk I-att tac-
¢itazzjoni ma jiswiex; u

Tehles ghalhekk lill-imharrkin mizzewgin Grech Sant milli
jibqghu fil-kawza, bl-ispejjez kontra |-atturi nomine.

® Ara P.A. MCC 14.5.1970 fil-kawza fl-ismijiet Victor H. Debono et vs Onor. Dr.
Vincent Tabone et (mhix pubblikata), sentenza parzjali 1i taghti tifsira dettaljata u
studjata ta’ din l-e¢cezzjoni u l-effetti taghha

